
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՔՐԵԱԿԱՏԱՐՈՂԱԿԱՆ ՕՐԵՆՍԳՐՔՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ»

Հոդված 1. 2022 թվականի հունիսի 15-ի Հայաստանի Հանրապետության քրեակատարողական օրենսգրքի (այսուհետ նաև՝ Օրենսգիրք) 122-րդ հոդվածը՝
1) լրացնել հետևյալ բովանդակությամբ 1.1-ին մասով.
«1.1. Սույն օրենսգրքի 121-րդ հոդվածի 5-րդ մասով նախատեսված դեպքում պաշտոնատար անձանց գործողությունը, անգործությունը կամ ընդունած որոշումը դատարան կարող է բողոքարկվել տասնհինգօրյա ժամկետում: Այդ ժամկետի սկիզբն է`
1) պատիժ կատարող հիմնարկի կամ մարմնի պետի, այդ հիմնարկի կամ մարմնի վերադաս մարմին ուղղված բողոքի մերժման որոշումը ստանալու օրը,
2) բողոք ներկայացնելուց հետո՝ տասնհինգօրյա ժամկետը լրանալու օրը, եթե բողոքի վերաբերյալ պատասխան չի ստացվել:»:
2) լրացնել հետևյալ բովանդակությամբ 4-րդ մասով.
«4. Ժամկետը բաց թողնված չի համարվում, եթե բողոքը փոստին է հանձնված ժամկետը լրանալուց առաջ, իսկ անազատության մեջ պահվող կամ բժշկական հաստատությունում գտնվող անձանց համար՝ եթե բողոքը համապատասխան հաստատության վարչակազմին հանձնված է մինչև ժամկետը լրանալը:»: 

Հոդված 2. Օրենսգրքի 123-րդ հոդվածի 2-րդ մասը լրացնել հետևյալ բովանդակությամբ 7-րդ կետով.
«7) բողոքը ներկայացնելու տարին, ամիսը, օրը:»:

Հոդված 3. Օրենսգրքի 125-րդ հոդվածը լրացնել հետևյալ բովանդակությամբ 1.1-ին մասով.
«1.1. Եթե ներկայացված բողոքում առերևույթ հիմնավորվել է, որ առկա է անձի կյանքին սպառնացող վտանգ, կամ նա ենթարկվել է խոշտանգման, վատ վերաբերմունքի այլ դրսևորման, ապա վերադաս մարմինը բողոքը քննում և որոշում է կայացնում վարույթ նախաձեռնելու պահից 24 ժամվա ընթացքում:»:

Հոդված 4. Օրենսգրքի 133-րդ հոդվածի 13-րդ մասը շարադրել հետևյալ խմբագրությամբ.
«13. Դատարանի կողմից պատիժը կրելուց պայմանական վաղաժամկետ ազատելը մերժելու մասին որոշում կայացնելու դեպքում դատարանը Քրեակատարողական և Պրոբացիայի ծառայությունների զեկույցների ուսումնասիրման հիման վրա սահմանում է երեքից մինչև վեց ամիս ժամկետ, որից հետո կարող է կրկին քննարկվել դատապարտյալի՝ պատիժը կրելուց պայմանական վաղաժամկետ ազատելու վերաբերյալ հարցը։ Դատարանը դատական ակտում նշում է Հայաստանի Հանրապետության քրեական օրենսգրքի 85-րդ հոդվածի 2-րդ և 3-րդ մասերով նախատեսված այն հանգամանքները, որոնք պետք է հաշվի առնվեն դատապարտյալի՝ պատիժը կրելուց պայմանական վաղաժամկետ ազատելու վերաբերյալ հարցը կրկին քննարկելու ժամանակ։ Պատիժը կրելուց պայմանական վաղաժամկետ ազատելու հարցը կրկին քննարկելու նպատակով դատապարտյալը դատարանի կողմից սահմանված ժամկետը լրանալուց ոչ շուտ, քան 40 օր առաջ ներկայացնում է գրավոր դիմում: Դատապարտյալի կողմից կրկին դիմում ներկայացվելու դեպքում զեկույցները կազմվում են դիմումն ստանալուց հետո՝ մեկամսյա ժամկետում:»

Հոդված 5. Օրենսգրքի 134-րդ հոդվածի 4-րդ մասը շարադրել հետևյալ խմբագրությամբ.
«4. Դատարանի կողմից պատիժը կրելուց պայմանական վաղաժամկետ ազատելը մերժելու մասին որոշում կայացնելու դեպքում դատարանը զեկույցի ուսումնասիրման հիման վրա սահմանում է երեքից մինչև վեց ամիս ժամկետ, որից հետո կարող է կրկին քննարկվել դատապարտյալի՝ պատիժը կրելուց պայմանական վաղաժամկետ ազատելու վերաբերյալ հարցը։ Դատարանը դատական ակտում նշում է Հայաստանի Հանրապետության քրեական օրենսգրքի 85-րդ հոդվածի 2-րդ և 3-րդ մասերով նախատեսված այն հանգամանքները, որոնք պետք է հաշվի առնվեն դատապարտյալի՝ պատիժը կրելուց պայմանական վաղաժամկետ ազատելու վերաբերյալ հարցը կրկին քննարկելու ժամանակ։»:

Հոդված 6. Օրենսգրքի 156-րդ հոդվածի 6-րդ մասում «160-րդ հոդվածի 3-րդ մասով» փոխարինել «160-րդ հոդվածով» բառերով:

Հոդված 7. Օրենսգրքի 160-րդ հոդվածի՝
1) 2-րդ մասում «1-ին» բառից հետո լրացնել «կամ 1.1-ին» բառերով,
2) լրացնել հետևյալ բովանդակությամբ 2.1-ին մասով.
«2.1. Բողոքը դատարանը քննում է դատապարտյալի բողոքի հիման վրա դատական վարույթ հարուցելու պահից 10 օրվա ընթացքում՝ այդ մասին պատշաճ ծանուցելով բողոքը ներկայացրած անձին, բողոքարկվող որոշումը կայացրած կամ վիճարկվող գործողությունը (անգործությունը) իրականացրած պաշտոնատար անձին, նրա վերադաս մարմնին և դատախազին:»:

Հոդված 8. Սույն օրենքն ուժի մեջ է մտնում պաշտոնական հրապարակման օրվան հաջորդող տասներորդ օրը:
